
Туган җирем миңа шулкадəр Туган җирем миңа шулкадəр 
күп нəрсə бирде ки, үземнең дə ях-күп нəрсə бирде ки, үземнең дə ях-
шылыкка яхшылык белəн җавап шылыкка яхшылык белəн җавап 
кайтарасым килде. Адəм бала-кайтарасым килде. Адəм бала-
сы моңсуланганда, җаны уйна-сы моңсуланганда, җаны уйна-
ганда һəрвакыт туган йорты-ганда һəрвакыт туган йорты-
на, ата-анасы хозурына килə, на, ата-анасы хозурына килə, 
нигезенə кайта яисə су буйларына нигезенə кайта яисə су буйларына 
чишмəлəр җырын тыңларга бара. чишмəлəр җырын тыңларга бара. 
Əйе, безне үз бишегендə үстергəн, Əйе, безне үз бишегендə үстергəн, 
аннан аякка бастырган һəм олы аннан аякка бастырган һəм олы 
юлга чыгарган туган җиребезне юлга чыгарган туган җиребезне 
һəммəбезгə дə ныклап кайгыр-һəммəбезгə дə ныклап кайгыр-
тырга күптəн вакыт. Тамырла-тырга күптəн вакыт. Тамырла-
ры шул җиргə береккəннəрнең ры шул җиргə береккəннəрнең 
һəркайсы аңа ярдəм итə ала. Ту-һəркайсы аңа ярдəм итə ала. Ту-
ган авылдагы һəр мизгел күңелдə ган авылдагы һəр мизгел күңелдə 
якты хатирə булып яңара. якты хатирə булып яңара. 

БЕЗНЕҢ ТАМЫРЛАР – БИЗНƏДƏ!

Безнең тамырлар – Бизнəдə!–
Бик тə, бик тə тирəндə...
Үтəш билəр, Мəрҗанилəр
Яши кебек тирəмдə.

Алар рухы яши бездə –
Шуңа көлəч йөзебез,
Киңдер безнең күңелебез,
Хактыр əйтер сүзебез!

Əткəй-Əнкəйлəрдəн күчкəн
Түземлек һəм Сабырлык,
Тырышлык һəм Максатчанлык... –
Баксаң, хəйран калырлык!

Горур да без, үзсүзле дə,
Вəгъдə биргəч, үтибез!
Сөйгəннəрне кадерлибез,
Яннарыннан китмибез!

Гаилə җылысын саклыйбыз –
Сүндермибез Учакны!
Каршылыйбыз җан дусларны –
Ихлас җəеп кочакны!

Җыр тыңларга яратабыз,
Җырларга да! – хисле без...
Дəвалыйбыз кешелəрне,
Тылсымчыдай көчле без!

...Безнең тамырлар – Бизнəдə!
Изге җирдə – тирəндə...
Үтəш билəр, Мəрҗанилəр
Көч-дəрт бирə тирəмдə!

Рөстəм Бакиров, 
2009

БАБАМНАР ВАСЫЯТЕ
(Җыр)

Нəсел тамырлары бик тирəндə,
Эзлəп табыйк – кирəк һəркемгə дə.
Зур шəхеслəр чыккан Бизнəбездəн,
Хислəр ташый һəркем йөрəгеннəн.
Һич тынмасын данлы чор җыры,
Өзелмəсен буын чылбыры!

Шул тылсымлы җырны отып алып,
Күңел түрлəренə моңнар салып,
Килен-кияүлəр дə була торсын,
Оныклар да күплəп туа торсын.
Юансыннар əби-бабайлар,
Яшəсеннəр безнең балалар!

Сөенерлек булсын һəр эшебез –
Татар Бизнəсеннəн чын кеше без!
Васыятьнамə язган бабайларга
Рəхмəт əйтеп яшик һəр заманда.
Һич онытмыйк тарихи үткəнне,
Сокландырып яшик күплəрне!

Рөстəм Бакиров

_______________________________________________
 *Рөстəм Сəрвəров музыкасына Раиф Мөхəммəтрахимов, 
Мəкъсуд Юлдашев, Илназ Минвəлиев башкаруларында таныш.

ИХ, БИЗНƏМ ЯКЛАРЫ!

Ямьле Бизнə авылында туып үскəн хөрмəтле миллəттəшлəремə 
багышлыйм

Бизнə дигəн матур авыл –
Безнең авыл була ул.
Тау буенда гөлбакчадай
Нурланып утыра ул.

Халкы аның шундый уңган –
Җырлап бара эшлəре.
Эштə, көрəштə чыныгып
Үсə татар яшьлəре.

Сагынып кайтам Бизнəмне,
Тугры калып антыма.
Матур ис(е)мен җырга салып
Бүлəк итəм халкыма.

Шундый бер ана бар анда –
Исеме тарихка кергəн:
Əкият батырлары кебек
Җиде егет үстергəн!

Җидесе дə лачын кебек,
Җидесе дə уңганнар.
Көрəштə дə сынатмыйлар,
Эшкə дə булган алар.

Их, Бизнə яклары,
Иң күңелле чаклары.
Сагынышып, куанышып
Кайтадыр кунаклары!

Безнең Бизнə бер генə,
Гүзəллеген күр генə,
Батыр егетлəр үстерə
Бизнə кебек ил генə.

Җəйлəрнең җитүлəрен
Сагынып көтүлəре,
Их, шул Бизнə урамыннан
Бер җырлап үтүлəре!

Сагындым туган авылны,
Кунакка кайтам тагын.
Яшə, Бизнə, гөрлəп яшə,
Еракка китсен даның!

Резеда Вəлиева

ТУГАН АВЫЛЫМ КҮҢЕЛЕМДƏ
(Җыр)

Авылларның иң матуры –
Минем туган авылым.
Күргəн ул үз гомерендə
Тарих җилен, давылын.

Кушымта:
Эх, Татар Бизнəсе,
Һəрвакыт күңелдə син.
Кайткан чакта туган йортка
Ерактан күренəсең.

Синең юлларыңнан йөргəн
Безнең əти-бабалар,
Тəгəрəшеп синдə үскəн
Без бит синең балалар.

Йөрəклəрдəн чыкмый бер дə,
Тарта һаман үзенə.
Балачакка кайткан кебек
Булам сиңа үзем дə.

Кунакчыл һəм ачык йөзле
Минем авылдашларым.
Бары Бизнəгə тоташа
Беренче юл башларым.

Тəлгать Бакиров

____________________________________________
 *Рөстəм Сəрвəров үз музыкасына башкаруында, Сафуан 
Хəбиров музыкасына Илнур Баязитов башкаруында таныш.

ҮТƏШ ЧИШМƏЛƏРЕ
(Җыр)

Сагынуга түзеп буламени?
Кайтып барам туган ягыма.
Чал башларым күккə тияр кебек
Менгəн чакта Бизнə тавына.

Кушымта:
Тирə-якны көмеш чыңга күмеп
Үтəш чишмəлəре челтери.
Чишмə суы анам сөте кебек,
Изге моңнар булып, җанга сеңеп,
Безгə бəхет, исəнлек тели.

Монда минем əби-бабаларым,
Дога кылам алар рухына.
Көмеш тəңкə салам, йоласы шул,
Үтəш чишмəлəре суына.

Сукмаклардан үтəм яланаяк,
Балачагым йөгерə каршыма.
Бизнəкəем, сагынып кайткан балаң,
Якты йөзең белəн каршыла.

Рөстəм Бакиров

_______________________________________________
 *Зөфəр Хəйретдинов үз музыкасына һəм ИлСаф башка-
руында таныш.

* * *
Туган авылым Татар Бизнəм,
Яшисең син йөрəк түрендə.
Сиңа атап бүген жырлар язам,
Оныта алмам сине гомердə.

Шаулап үскəн иген басуларың,
Урманнарың һəм дə елга-чишмəң.
Бер жирдə юк андый гүзəллеклəр,
Синдə генə бары, Татар Бизнəм.

Авылымнан читтə яшəсəм дə
Күңелем һаман шунда ашкына,
Бала чактагы урамнарым
Йөрəгемдə уелып саклана.

Əткəй-əнкəй, əби-бабай баскан,
Туган авылым, синең жиреңə
Мең еллыкның зур тарихы сыйган,
Татар Бизнəм, синең түреңə.

Татар Бизнəсе авылында яшəүче ханым

БОРМАЛАНЫП БИЗНƏ СУЫ АГА
(Җыр)

Үткəн белəн килəчəкне бəйлəп,
Бормаланып, Бизнə суы ага...
Халкыбызның сагыш-шатлыклары,
Күпме тарих, яшəү гаме анда!

Кушымта:
Бизнə данлыклы ул илгə-көнгə
Күренекле шəхеслəре белəн:
Шəйхелислам Садретдинов, 
Бакировлары турында
Бөтен дөнья белə.

Тырыш халык яши бу авылда.
Үрнəк игенчелəр бар монда.
Кыр батыры – Калимуллиннар һəм
Көрəш ветераны – Ярулла.

Ил алдына килгəн сынаулардан
Бизнə халкы куркып калмаган.
Матур яшəү өчен, туган ил хакына
Сугышларда җиңү яулаган.

Бүген дə əле Бизнə балалары
Төрле бəйгелəрдə ярыша:
“Тамчы-шоу”да җиңү яулый алар,
Сабан туенда бил алыша.

Ил сулышын тоеп яши авыл,
Заман белəн бергə атлый ул –

Фəн-техника алга киткəн чорда
Ватан ышанычын аклый ул.

Үткəн белəн килəчəкне бəйлəп,
Бормаланып, бизнə суы ага.
Батырлыкка, матурлыкка өндəп,
Чакыра ул килəчəккə, алга!

Гүзəл Таҗетдинова

_______________________________________________
 *Миңзифа Таҗетдинова музыкасы

ƏТКƏЙГƏ ХАТ
(поэма-монолог)

Бөек Ватан сугышы каһарманы һəм хезмəт ба-
тыры булган кадерле Əтиебезгə – «Батырлык өчен», 
«Ленинград оборонасы өчен», «Берлинны алган өчен» 
медальлəре, Кызыл Йолдыз һəм III дəрəҗə

Дан орденнары кавалеры Сəйфулла Атаулла улы 
БАКИРОВка.

«Үткəннəргə хатлар бармый, дилəр...
Бара алар – туса зур телəк! –
Газиз Əткəң торса күз алдыңда,
Булып сиңа һəрчак нык терəк!..»

Шаһинур МОСТАФИН,
эзтабар əдип һəм шагыйрь.

Шагыйрь хаклы: еллар үткəн саен,
Якыная безнең аралар!
Синең күзлəр, нəкъ элекке кебек,
Сынап һəм яратып багалар...

Сине сагынуларым чиктəн ашкач,
Җырга күчердем мин хислəрем!..
...Рəсемеңə карап еш уйланам –
Тынгы таба алмыйм кичлəрен...

«Исəн чакта, Сине тиешенчə
Кадерлəдек микəн?» – дип уйлыйм.
Хыялымда һəм өнемдə кайтып,
Туган-үскəн җирне еш урыйм!

Искə төшə һаман малайчаклар...
Таулар, су буйлары, таллыклар
Күз алдымда тора гомер буе,
Алар – безнең тиңсез байлыклар!

Искə төшə Сабан туйлары да:
Бил алыштык, мəйдан тоттык без!
Курыкмыйча чыккач көрəшергə,
Тормышта да күпне оттык без!..

Көрəшергə синнəн өйрəндек без! –
Гадел, көчле булдың һəр чакта.
...Инде менə хəзер җылынабыз
Син кабызган сүнмəс учакта!

Ул учакны җиде телле, дилəр...
Без дə җиде егет – бертуган!..
Һəркайсыбыз, бөркетлəргə охшап,
Тормыш киңлегенə омтылган!

Югалмадык гомер юлларында,
Сөйгəн ярны таптык һəм эшне...
«Сəйфулланыкылар булдыра!» – дип,
Горурланып əйтте күп кеше...

Əниебез дə шуңа яраткандыр –
Синең өчен торды өзелеп!
Үзең дə бит аны хөрмəт иттең –
Була белдең һəрчак ир-егет!

«Егетлек ул көрəш мəйданында,
Яуда беленə!» – дип сөйлилəр...
Əле һаман орден-медальлəрең,
Чыңлап, «Җиңү җыры»н көйлилəр!

«Җиңү таңын тизрəк аттырыйм!» – дип,
Яшьлəй ут эченə кергəнсең...
Лəбиб кебек батыр дускаеңның
Вакытсыз үлемен күргəнсең...

Сапер булган Синең ул якташың –
Дошман миналарын юк иткəн!
Ə син исə күперлəр салгансың –
Җиңүгə юл шуннан да үткəн!

Лəбиб дустың һəлак булган көнне
Гел исеңдə тоттың, Əтием...
Уйлангансың: «Ошбу авыр хəлне
Якыннарына ничек əйтием?!»

Алып кайткансың Син туган якка
Шəһит киткəнлеге хəбəрен...
Үз улыңдай сөеп малаен да,
Җиңелəйткəнсең гаилə хəллəрен!

...Инде ул малай да – бабай хəзер:
74 ел үткəн сизелми!..
«Ə йөрəктə сагыну ялкыннары
Еллар үткəч тə һич сүрелми», –

Дия безгə Лəбиб батыр улы –
Рафаил абый үзе дə...
Мөлдерəплəр карый бер фотога –
Энҗе бөртеклəре күзендə.

Ул фотода Лəбиб батыр белəн
Əти, синең дə бар сурəтең...
«Чын дуслыкның нинди булганлыгын
Аңлатты ул безгə, өйрəтте!» –

Диеп, янə Рафаил абый
Кат-кат карый ошбу фотога –
Күңелендəге эч серлəрен сөйли
Яудан кайтмый калган атага!

Ə безнеке кайткан – Берлинны алып! –
Дусты өчен дə ул сугышкан:
«Җиңелмəссең, кан эчүче фашист! –
Батырлык хас безгə тумыштан!»

Шулай дигəн Атаулла улы –
Сəйфулла ул! – Безнең Əткəбез!..
Еллар аша хөрмəтебез арта,
Зур горурлык белəн əйтəбез:

«Чын батыры булган Илемнең!» – дип...
Шигырьлəргə керттек исемен!
(Энекешлəрем дə шигырь яза –
Исен китəреп һəр кешенең!)

Шул уңайдан, Тəлгать энемнең дə
Шигыреннəн алып бер өзек,
Биредə аны язып үтим əле –
Əткəм тыңласын, – дип, – сөенеп!

«Син үзең дə, Əтəй, Җиңү байрагын
Элгəн каһарманга тиңдəштер –
Берлин өчен барган сугышларда
Гази Заһитовка иңдəштер!

Син дə күтəрештең ул Байракны,
Кайнар каның тамды аңарга:
Йөрəк яның ядрə тишеп үтте...
Исəн калдың!!! Кирəк данларга!..

Егылып калган булсаң чит-ят җирдə –
Без тумаган булыр идек лə...
Син булганга һəм Əнəй булганга –
Бу дөньяга без бит килдек лə!»

Əкияттəге җиде егет кебек,
Сөендереп Əткəй-Əнкəйне
Яшəдек һəм яшибез җирдə!..
Сүздəн коеп Сезгə һəйкəлне,

Мең рəхмəтлəр əйтəсебез килə –
Сез бит моңа күптəн бик лаек:
Безнең замандашлар арасында
Исемегез йөрде макталып!

Гомер юлын намус белəн үтеп,
Бакыйлыкка инде күчтегез...
«Сезне уйлап, дога кылып үтə
Фанилыкта иртə-кичебез!» –

Шулай дия Марифə апабыз да –
Сеңелең Синең күпне кичергəн...
Хəтер дисбесе гел кулларында,
Һич чыгармый Сине исеннəн!

Дəвамчыларың да шактый инде –
Егерме оныгың бар!.. Ходайга
Рəхмəтлəр əйтеп яшəсəк гел,
Эшлəр барыр, димен, уңайга!..

Əткəй! Синең дустың Лəбибнең дə
Улы сынатмаган тормышта:
Əтисенең рухын зурлаган ул
Һəр адымда, һəрбер сулышта!

Рафаил абый – Зəкия апа белəн –
Донбасс төбəгендə эшлəгəн...
Батыр шахтер булгач, данлы исемен
Яңгыраткан – телдəн төшмəгəн!

Безнең халыкка бит батырлык хас! –
Яу кырында булсын, хезмəттə...
Шул батырлык күчə каннар аша,
Чын Кеше булырга өйрəтə!

Без дə шулай үстек... Үрнəк булдың
Бар сыйфатың белəн тормышта!
Үзеңне Син батырларча тоттың
Алган чакта соңгы сулыш та...

Йөрəк тибешең тоям һаман, Əткəй,
Соңгы тапкыр кулым кысканың...
Шул тибешне һəрчак сизеп торам,
Үтим əманəтең – кушканың!

Ə телəгең изге иде, Əткəй,
Ургып чыкты сүзлəр авызыңнан:
«Йөрəгемнең көчен, сүнмəс дəртен
Улларыма күчереп калдырам!

Кирəк булса, аны факел итеп,
Барыр юлыгызда яндырам!!
Оныкларым да аннан дəрман алсын –
Шуны тели минем җан гынам!!!»

Əткəй, күчтең инде йөрəклəргə –
Минем йөрəктə дə шул йөрəк!
Минем йөрəк – Синең йөрəк кебек,
Бергə типкəч – нинди зур терəк!

Шулай дия барлык улларың да,
Киленнəрең дə! – Барысы сагына!
Кызлар, кияүлəр һəм оныклар белəн
Баш иябез Синең алдыңда!
Баш иябез Əнкəй алдында!

(Икегез дə безгə бик кадерле,
Икегез дə – йөрəк түрендə!)
Тормыш юлын матур үттегез –
Җəннəттə дə шуңа Сез бергə!!)

* * *
Лəбиб дускаеңның улы белəн
Элемтəбез нык, һич тə өзелми! –
Мунчəли һəм Татар Бизнəсендə
Ихлас дуслык хисе сүрелми...

Рафаил ага һəм Зəкия апа
Дүрт балага гомер биргəннəр!
Румил исемлесе һəлак булган
Əфган җирендə... «Тагын тилгəннəр

Очып йөри Донбасс күгендə!» – дип,
Өзгəлəнə шахтер үзəге...
Əйтегезче, җирдəшлəрем минем,
Сугышның соң бармы кирəге?

Сугышлардан гарык булдык инде...
Күңел тели бары Тынычлык! –
Əтием əйтə кебек еллар аша:
«Шуның өчен дə бит тырыштык!»

...Һич кенə дə тыныч карый алмыйм
Дəһшəтле шул сугыш чорларын.

Күңелемнəн ургыла да чыга
Хəтер төпкеленнəн җырларым!

Ул җырларда, Əткəй, Синең аваз,
Синең батырлыгың, куəтең!
«Җырлап яшə, улым, тормышта!» – дип,
Яшь чактан ук үзең өйрəттең!

Син башлаган җырны дəвам итəм:
Синең җырың бит ул, Əтием!
Алмаш булып килгəн варисларга:
«Синең васыятең!» – дип əйтермен...

Рөстəм Бакиров, 2015

БАТЫРЛАРГА
(Җыр)

Яу кырында калган дусларыңны
Чыгармадың, əти, хəтердəн...
Батырларга мəңге рəхмəтле без –
Алар илгə җиңү китергəн!

Кушымта:
Бөек җиңү көнен якынайткан
Курку белмəс батыр солдатлар.
Яралары əрнеп сызласа да,
Утка кыю кергəн бит алар.

Тимер ярчык кереп яшеренгəн
Баһадирдай көчле гəүдəңə.
Шартлаткыч та сине җиңə алмаган,
Ходай үзе саклап йөргəнгə!

Бəхиллəшкəн чакта: “Улым” – диеп,
Соңгы тапкыр кыстың кулымны.
Көч-кодрəтең бирдең гомерлеккə,
Җиңелəйттең узар юлыңны.

Кушымта:
Бөек җиңү көнен якынайткан
Курку белмəс батыр солдатлар.
Яралары əрнеп сызласа да,
Сер бирмəгəн, түзгəн бит алар.

Сиңа лаек уңган улларың да,
Туган җиргə тугры һəм тырыш.
Имəндəй нык нəсел тамырыбыз,
Гөрлəп тора безнең дə тормыш.

Кушымта:
Бөек җиңү көне якынайткан
Курку белмəс батыр солдатлар.
Батыр солдат булып илебезгə
Җиңү яулап кайткан бит алар.
Җиңү яулап кайткан батырлар!

Рөстəм Бакиров, 
2015

_______________________________________________
 *Тəлгать Вəлиев музыкасына Рөстəм Асаев, Рөстəм Насый-
буллин башкаруларында таныш.

* * *
Шаулап чəчəк ата язын
Алмагач чəчəге агачта.
Көнлəшеп ак чəчəккə чума
Бəрəңге чəчəге сабакта.

Бер-берсе белəн көнлəшеп
Алар бер исем алганнар.
Безнең мишəрлəр арасында
«Алма» булып калганнар.

Алсу йөзле кызсыман
Алма үзенə сокландыра.
Бəрəңге дə аннан калышмый,
Бөтен бəндəне тукландыра.

Бəрəңге белəн ипи дə зур,
Ансыз беркем ашамый.
Өстəлдə алар булмаса,
Беркем көнен башламый.

Бəрəңге ит белəн дə зур,
Ашасаң телне йотарсың.
Эчең тулы ризык белəн
Кеше кебек йокларсың.

Бəрəңге ул май белəн дус,
Бəрəңге пешми ансыз.
Боламыкка май салмасаң,
Ашавы да була җайсыз.

Суганны да ярата ул,
Яшелчəсен, салатын.
Бар да аның дуслары,
Тəмле итеп кабасың.

Бəрəңге күп ашаганга
Тəгəрəп яши халык.
Бер төптəн - бер чилəк,
Җирдə ята зур байлык.

Сүзем шул турыда минем
Дусның да дошманы була.
Колорадо коңгызы белəн
Бəрəңге җире тула.

Каян килгəн бу җəфа
Бакчага зыян сала.
Кеше тырыша-тырмаша,
Эзли анардан чара.

Əй, дусларым-кардəшлəрем,
Ашыйк җир алмасын.
Бергəлəшеп бəйрəм итик,
Үкенечкə калмасын.

Бар да күркəм, бар да матур,
Җыелганнар уңганнар.
Бəрəңге кебек тəгəрəшеп
Яшик əле, туганнар!

***
Ачы сугыш еллары
Зур яралар калдырды.
Гомерлəргə хəсрəт ясап
Йөрəклəрне яндырды.

Язлар җиткəч ач халык
Бəрəңге ындырын казыган.
Тамак туйдырыр өчен
Туң бəрəңге кыздырган.

Əй, тəмле булган да соң
Туң бəрəңге күмəчлəре.
Күп халыкны саклап калган
Алабута тəлгəчлəре.

Рауза Айсина,
Татар Бизнəсе авылы, 2016

БƏРƏҢГЕГƏ МƏДХИЯ
(Җыр)

Бəрəңгене, бик яратып,
Икенче икмəк дилəр...
Тəмле дə ул, туклыклы да, -
Мактап бер җырлап җибəр!

Кушымта:
Язлар җиткəч бəрəңгене
Утыртабыз кадерлəп.
Үзең үстергəн бəрəңге
Бар нəрсəдəн тəмлерəк.

Яшел була, ямьле була
Бəрəңге сабаклары.
Шул ярмалы бəрəңгенең
Тəмле була ашлары.

Сине зурлап, рəхмəт əйтеп,
Халкым сиңа баш ия.
Бүген бездə зур тантана,
Җырлыйм сиңа мəдхия!
Бəрəңгегə мəдхия!

Рөстəм Бакиров, 
2016

_______________________________________________
 *Тəлгать Вəлиев музыкасына Илгиз Шəйхразиев башка-
руында таныш.

ЙОМРЫ БƏРƏҢГЕ

Черек бəрəңгене ашап үскəн
Картларыбыз бик аз калдылар,
Кабык чəчеп уңыш өмет иткəн
Заманалар артта калдылар.

Коткарган үлемнəн, ачлыктан, интеккəннəн,
Замананың барча кешесен.
Хəзергəчə бик кадерле булды
Үзебезнең җир бəрəңгесе.

Күплəп чəчтек совет заманында,
Кул хезмəте бик күп кушылды.
Өченче класс мəктəп баласын да
Уңыш җыйганда файдаландык.

Инде заманалар бик-бик рəхəт хəзер,
Трактор чəчə, сыза арасын,
Ə алганда инде трактор сипкəн
Бəрəңгене чүплəп аласы.

Йодрыктан да зур уңышы аның,
Шатлык кына барны чүплəргə.
Нинди генə сортлары юк аның
Чит илнеке дə бездə үсə.

Көлдə пешкəн йомры бəрəңгене
Сагынабыз əле бүген дə.
Бер генə көн үтми бəрəңгесез,
Ходай аермасын икмəктəн.

Гөлшат Шиһапова,
Иске Чүпрəле авылы, 2016

БƏРƏҢГЕ ТАКМАКЛАРЫ

Түзалмадым, түзалмадым,
Гармун алдым кулыма.
Их, əйдə бер җырлыйк əле
Бəрəңгебез турында.

Их, бəрəңге, нишлəр идек
Син булмасаң əгəр дə?
Шатлыкта да, кайгыда да
Килəсең бит ярдəмгə.

Булдырабыз, ди Шəймиев,
Йөргəн юк артта калып.
Ник əле булдырмаска ди?
Без бəрəңгеле халык!

Бəрəңгелəр үсеп тора,
Атып тора чəчəге.
Күз алларына да килми
Бəрəңгесез яшəве.

Колорадо коңгызларын
Җибəргəн Америка.
Ач калсын Рəсəй диядер,
Курка шул бездəн, курка.

Америка, колорадо,
Шатланма əле бер дə.
Бəрəңгене гомергə дə
Бирмəбез рəнҗетергə.

Өлгереп җиткəн бəрəңге,
Җыябыз да җыябыз.
Нигə матур булмасын ул
Бəрəңгеле дөньябыз?

Əйдə, пешер бəрəңгене,
Син мине дə сыйларсың.
Бөтенесе туйдырса да,
Бəрəңгедəн туймассың.

Тəннəреңə куəт бирə,
Кəефлəрне күтəрə.
Өстəллəрнең түрендə ул,
Бəйрəмдə дə, эштə дə.

Олы рəхмəтлəребезне
Əйтə белик, əйдəле.
Яшə генə, яшə мəңге,
Галиҗəнəп бəрəңге!

ТУГАН НИГЕЗ

Туган нигез – космодром кебек,
Кайтабыз да аңа, китəбез.
Өзелеп ут йоткан əнкəйлəрнең
Чəчкəйлəрен ап-ак иткəнбез.

Гомер буе факел кебек янып,
Нур сибəлəр газиз аналар.
Шул балкышка гел тартыла күңел,
Аңарда мең шифа, дəва бар.

Туган нигез – космодром кебек.
Əнкəй көтеп торгач, күңелле.
Гел яшəсə иде балкып шулай,
Сөендерсен иде гел безне.
Туган нигез – космодром кебек.

Шаһинур Мостафин, 
2017

* * *
Бизнəлəрдəн урап килгəн җиллəр
Тəрəзəмə килеп кагылды:
Озакладың, бер кайтып күр, диеп
Ишегемнəн кереп сарылды.

Ташладым да бөтен эшлəремне,
Чыгып киттем Бизнə ягына.
Бəгырьлəрем өзелеп хискə чумдым –
Авылымны үлеп сагынам.

Һəр ел саен язлар алып килгəн
Чəчкəлəрен аның яратам.
Шул чəчкəлəр хуш ислəрен иснəп
Җанымдагы əрнү сагышларны
Акрын, акрын җилгə таратам.

Уйга чумып киттем чишмə якка
Чылтыр суын авыз итим, дип.
Үскəн җирнең саф һавасын, моңын
Ничə айлар зарыгып көттем бит.

Тыңладым мин кошлар сайрауларын,
Яшьлек сукмагыннан атладым.
Искə төште шундук уйнап үскəн,
Эшлəп үскəн бала чакларым.

Аклык, сафлык сала күңелемə
Яз китергəн ап-ак чəчкəлəр.
Күз алдына килə елмаешып
Безнең газиз əткə-əнкəлəр.

Авылымны сагынып кайттым һəрчак,
Кендек каны тамган туфракны.
Юксынудан энҗе бөртеклəре
Күзлəремнəн тама шул чакта.

Флёра Тарханова, 
2014

АВЫЛЫМ САГЫНДЫРА!..

Биек таудан карап килəм
Авылым урамнарын,
Əле тəгəрмəч басмаган
Яшеллек юрганнарын...

Авылыбыз аркылы
Ага Бизнə елгасы...
Елга суының төбе юк –
Чума урман колгасы!

Авылыбызның төп байлыгы –
Болыннары-кырлары.
Егетлəре эштə уңган,
Мəхəббəтле кызлары!

* * *
Сагынам сине, сагынам сине
Сагынам сине, авылым!–
Мин бит синең шунда туган,
Шунда үскəн бер улың...

Синдə тудым, синдə үстем,
Синдə алдым аң-белем...
Синдə мин тəпи атладым,
Синдə ачылды телем!

Рəхмəт, авылым, син үстердең!–
Булса да авыр еллар...
Сиңа, авылым, һичбервакыт
Өзелмəс минем юллар!..

Фəхрислам Тимербулатов,
Татар Бизнəсе авылы, 2007

ƏЙДƏ, ДУСТЫМ, БИЗНƏГƏ

Əйдə, дустым, Бизнəгə –
Кара балчык измəгə!..
Кара балчыкны сагынам –
Кайталмасам Бизнəгə...

Əйдə, дустым, Бизнəгə –
Ашарбыз җир алмасы!
Җир алмасы – бəрəңгенең
Бик күп, дилəр, файдасы...

Əйдə, дустым, Бизнəгə –
Ашарбыз майлы катык!
Ай-йолдызларны карарбыз
Яшел чирəмгə ятып...

Əйдə, дустым, Бизнəгə –
Ашарбыз ачы какы.
Безне монда тартып тора
Туган-үскəн җир хакы!..

Ишегалдым саз икəн,
Үрдəк белəн каз икəн.
Үрдəк очты, каз калды,
Рəхəт көннəр аз калды.

Əйдə, дустым, Бизнəгə –
Чишмə суы эчəргə!
Чишмə суы дəрман бирə
Бизнə халкы – мишəргə!

Фəхрислам Тимербулатов
_______________________________________________
 *Халык көенə Фирдүс Тямаев башкаруында таныш

БИЗНƏБЕЗ БАТЫРЛАРЫ
(Җыр)

Шаулап тора Бизнə ягы,
Матур бүген бигрəк тə.
Егетлəрнең асыллары
Җыелганнар көрəшкə.

Кушымта:
Əйдə, əйдə, əйдə, күтəреп сал –
Мəйданнар гөрлəп торсын əле!
Бизнəнең чын батырлары шулай
Гел артып торсын əле.

Тирəндə безнең тамырлар,
Онытмабыз аларны.
Ата-бабалардан яшьлəргə күчкəн
Бил алышу дəрманы.

Дəвамлы варислар булгач
Куəтле безнең халык!
Татар Бизнəсе батырларын чөя,
Яшəсеннəр макталып.

Рөстəм Бакиров

_______________________________________________
 *Рөстəм Сəрвəров үз музыкасына башкаруында таныш.

БИЗНƏМ, СИННƏН БИЗМƏМ
(Җыр)

Чүпрəледə бер авыл бар,
Исеме аның Бизнə.
Безнең авыл оҗмахка тиң,
Иң матур төбəк җирдə.

Кушымта:
Бизнəм, Бизнəм!
Синнəн бизмəм.
Уемда син кич-иртəн.
Нури чишмəсенең суын
Җаныма салып китəм.

Таулары, урманнары юк
Дөньяда дан тотарлык.
Урман асты җилəгеннəн
Теллəреңне йотарлык.

Кушымта:
Бизнəм, Бизнəм!
Синнəн бизмəм.
Уемда син кич-иртəн.
Болын җилəклəре тəмен
Мəңге җанымда йөртəм.

Бизнə елгасы талында
Оя корган сандугач.
Сандугачлар булып сайрыйм,
Авылым, сине сагынгач.

Кушымта:
Бизнəм, Бизнəм!
Синнəн бизмəм.
Уемда син кич-иртəн.
Сандугачлар тиздəн кайтмас,
Мин кайтырмын дип китəм.

Чит җирлəрдə йөргəннəр дə
Сагынып монда кайта
Балачактан безнең җаннар
Бəйлəнгəн туган якка.

Кушымта:
Бизнəм, Бизнəм!
«Авылым» дип,
Исемеңне җырга салам.
Кайда торсам, кем булсам да,
Мин синең газиз балаң.

Шəмсия Җиһангирова

_______________________________________________
         *Мирсəет Сөнгатуллин үз музыкасына башкаруында таныш.

АВЫЛЫМ ТАТАР БИЗНƏСЕ
(Җыр)

Язлар җитсə, күңелкəем
Туган якларга тарта.
Очар кошларга ияреп,
Җаным да шунда кайта.

Кушымта:
Авылым Татар Бизнəсе,
Уңган апа, җизнəсе.
Чəйлəр куеп, каршы ала
Бизнəнең һəр җиңгəсе.

Авылымның биек таулары
Ерактан тора көтеп.
Юллардан күз алалмаган
Əткəй-əнкəем кебек.

Татар Бизнəсенə кайтам
Əле менə бүген дə.
Авылдашларымны күреп,
Дəрт аламын күңелгə.

Равил Бакиров

_______________________________________________
 *Нəҗип Бəдретдинов музыкасына Рөстəм Сəрвəров белəн 
ИлЗилə башкаруларында таныш.

ТУГАН ЯГЫМ БИЗНƏМ
(Җыр)

Туган җирен бар да сөя,
Миңа Бизнəем якын.
Туган авылым искə төшсə,
Йөрəктə яна ялкын.

Кушымта:
Əй, Бизнəм, Бизнəм, Бизнəем,
Кайтырмын сиңа тиздəн.
Кайтырмын сиңа, кайтырмын,
Сагынуларга түзмəм.

Биек таулар саклый сине
Җиллəрдəн, давыллардан.
Гүзəллегең аерып тора
Сине чит авыллардан.

Онытмагыз, кайтыгыз сез
Бизнəгə, авылдашлар.
??? саф һавасы,
Чишмəдə чуер ташлар.

Əй, Бизнəм, Бизнəм, Бизнəем,
Кайтырбыз сиңа тиздəн.
Сəламнəр булып яңгырасын
Бу җырлар сиңа бездəн.

Рифкать Бакиров

_______________________________________
 *Рафыйк Таҗетдинов үз музыкасына башкаруында таныш.

ТАБИБЛАРЛАРГА
(Җыр)

Сəгать түгел, минут хəл иткəндə
Сират күпереннəн үтəбез.
Яшəү белəн үлем тартышканда
Табиблардан ярдəм көтəбез.

Кушымта:
Ак канатлы фəрештəлəр күктə,
Җирдəгелəр ап-ак халаттан.
Гомерөстəр дəвачылар итеп
Табибларны Ходай яраткан.

Гиппократ антына тугъры калып,
Вакытында килеп ярдəмгə,
Якты өмет җебен ялгый табиб
Əҗəл кулындагы адəмгə.

Аяусыз үлемгə баш имичə,
Яшəү өчен көрəш барганда,
Чын батырлык эшли һəрбер табиб
Əҗəл угын тартып алганда.

Рөстəм Бакиров

______________________________________________
 *Оскар Усманов музыкасына Сəгыйть Гыйбашев башка-
руында таныш.

АК ХАЛАТЛЫ ФƏРЕШТƏЛƏР
(Җыр)

Гомерлəрне мизгел хəл иткəндə
Сират күперлəре кичəбез.
Үлем белəн яшəү арасында
Сез, табиблар, ярдəм итəсез.

Кушымта:
Ак канатлы фəрештəлəр оча,
Ак халатлы фəрештəлəр була.
Безне саклар өчен табибларга
Кодрəтеңне бирче, я, Хода!

Үзе биргəн антка тугры калып,
Авыр чакта килеп яныңа
Гомер җебен кабат ялгап куя
Җибəрмичə күклəр катына.

Əҗəл фəрештəгə баш имичə,
Яшəү өчен көрəш барганда
Зур батырлык кыла һəрбер табиб,
Аллаһы ярдəм итсен аларга.

Рөстəм Бакиров

______________________________________________
 *Айдар Фəйзрахманов музыкасына Айгөл Хəйри башка-
руында таныш.

* * *
Күл урамы, күл урамы,
Күл урамы – киң урам...
Күл урамы, күл урамы –
Бульварларга тиң урам!

Күл урамы, күл урамы –
Яшел мəчет урамы.
Яшел мəчет урамында
Яңгырый азан моңнары!

Күл урамы, киң булса да,
Озын түгел əллə ни.
Монда булган, дога кылган
Шиһабетдин Мəрҗани.

Күл урамының күллəре
Кибəлəр җəйлəр җиткəч...
Күл урамы сагындыра
Авылдан чыгып киткəч!

***
Бизнə суы сай булса да,
Еракларга китə ул.
Сура суына кушылып,
Ак Иделгə җитə ул!

Фəхрислам Тимербулатов

БИЗНƏДƏ СУЛАР АГА
(Җыр)

Җырга күчкəн таулары бар
Туган ягым Бизнəнең;
Күңелем гел шунда тарта –
Матурлыктан бизмəдем.

Җəйлəр җитсə, балык уйный
Суларында Бизнəнең.
Сабый чагымны сагынып
Кайттым, күңелем түзмəде.

Кош авазы əрəмəле
Ярларында Бизнəнең –
Моңга чумган шул ярлардан
Яшьлегемне күзлəдем...

Яшьлек үтте, аккан судай
Яры буйлап Бизнəнең.
Əй бу гомер агышлары –
Үткəнен һич сизмəдем.

Тəүге сөю эзлəре бар
Ярларында Бизнəнең.
Таллар – шаһит, тыңладылар
Сөю сере сүзлəрен.

Гомер үтə, сулар ага
Ярын тутырып Бизнəнең.
Күңеллəрдə кошлар моңы.
Җанда яшьлек эзлəре.

Рафаил Сираҗи, 
2000

КИТМƏМ, БИЗНƏМ
(Җыр)

Су буенда таныш таллар һаман
Саклый безнең яшьлек серлəрен.
Ничəнче кат инде кичерəм мин
Аерылышуның ачы хислəрен.

Кушымта:
Кара туфрагыңда яралдык та,
Ак бəхетлəр эзлəп киттек без.
Таралсак та төрле тарафларга,
Синдə яши безнең күңелебез.
Менə тагын озын юллар дəшə,
Яулык болгый Бизнə кызлары.
Сагышлана йөрəк шул чагында
Һəм нечкəрə күңел кыллары.

Менə тагын озын юллар дəшə,
Яшел мəчет бирə фатыйха.
Китеп бара Үтəш оныклары
Сиңа кабат сагынып кайтырга.

Җəйрəп ята икмəк тəме килгəн
Гəрəбəдəй иген кырлары.
Тагын кайт, дип озатып калырлар
Бизнə тургаеның җырлары.

Рөстəм Бакиров

_______________________________________________
 *Шамиль Тимербулатов музыкасына Айдар Фəйзрахманов, 
Айрат Җамалетдинов башкаруларында таныш.

КИЛЕГЕЗ БЕЗНЕҢ БИЗНƏГƏ!..

Кайларда гына булсам да,
Авылым миңа якын! –
Урман-кырлар, чишмə-сулар
Сөендерə эшчəн халкын...

Чыгып баскач өй каршына,
Хислəнəм дə тик торам:
Изге йортыбыз – мəчеткə
Сокланам да тын калам!...

Авылыбызны матурлап,
Бик шəп мəктəп салдылар! –
Яше-карты, шатланышып
Иркен сулыш алдылар...

Бизнəмдə зур үзгəрешлəр –
Ямьлəнə ул һəр көнне! –
Ав(ы)лымны күреп китəргə
Чакырам мин һəркемне...

Килегез безнең Бизнəгə –
Тигез хəзер юллары!–
Күңелегездə челтерəр
Чишмəлəрнең җырлары...

Килегез безнең Бизнəгə –
Сөенер күңелегез!
Шатлыгыбыз уртак булыр –
Балкып торыр йөзегез!..

Фаил Бəхтиев,
Татар Бизнəсе авылы

Максатыбыз безнең – изге, матур!
Авылдашлар – уңган, тырыш, батыр!
«Яшəтербез һəрчак Бизнəне,
Яшəртербез!!!» – һəркем телəге...

Рөстəм Бакиров




